
Annotatsiya:  Ushbu maqolada tasviriy san’at va muhandislik grafikasida didaktik 

usullardan samarali foydalanib, ta’lim jarayoni sifatini yanada oshirish to’g’risida so’z 

boradi. 

Kalit so’zlar: didaktika, ta’lim-tarbiya, prinsip, ijodkorlik, nazariy va amaliy 

yondashuv, bilim,malaka, ko’nikma. 

 

Ta‟lim jarayonida didaktik uslubdan foydalanish to‟g‟risida fikr yuritishdan oldin 

didaktikaning o‟zi qanday uslub ekanligi haqida so‟z yuritamiz. “Didaktika”- yunoncha 

“tarbiyalayman” ma‟nosini anglatib, pedagogik masalalarni to‟laqonli ifoda etadi. 

Shuningdek, o‟quvchilarga oson, qisqa, asosli bilim- malaka berish tizimi sifatida xizmat 

qiladi. Maktablarda har bir dars o‟qituvchilar tomonidan didaktik uslubga asoslangan qonun-

qoidalar asosida tashkil etilishi kerak. Ta‟lim jarayonining ham asosiy vazifasi ham 

o‟quvchilarga bilim va malakalarni berilishi, ilmiy asosda, tushunarli tarzda o‟qitish tizimini 

o‟z ichiga oladi. Aynan tasviriy san‟at va muhandislik grafikasi fanlarida o‟qitish jarayonida, 

ham dars vaqtida mavzularni bir-biriga va boshqa o‟quv fanlari bilan  bog‟langan holda 

o‟qitishni ifoda etadi. Bunda didaktik uslubdan foydalanish o‟qitish sifatini oshirib boradi. 

Ammo tasviriy san‟at o‟qituvchilarining kam qismi bu jarayonnni biladi va amalga oshiradi. 

Buning asosiy sababi, birinchidan o‟qituvchi bu jarayonni tashkil etish uchun bugungu 

maktablarning ba‟zilarida tasviriy san‟at o‟quv fani uchun didaktik materiallar va natura 

fondi yo‟q. Ikkinchidan, tasviriy san‟at o‟quv fanini dastur talabida o‟qitish uchun tasviriy 

san‟at kabineti bo‟lishi shart. Shu boisdan maktabda tasviriy san‟at o‟quv predmetini o‟qitish 

uchun ish boshlayotgan o‟qituvchi birinchi o‟rinda maktabda Davlat ta‟lim standarti va 

dasturi talabiga javob bera oladigan tasviriy san‟at kabinetini tashkil etib, uni didaktik 

materiallar va natura fondi bilan ta‟minlashga kirishish kerak. Maktabdagi tasviriy san‟at 

kabineti va undagi didaktik materiallar bazasi o‟quvchilarga yangi darsga tayyorlashda, 

o‟qituvchiga darsni tashkil etishdagi didaktik jarayonning samarali bo‟ishida yaxshigina 

shart-sharoit va imkoniyat yaratsa, o‟quvchilarning yangi dars matrialini qabul qilishdagi 

faoligini va qiziqishni ham oshiradi.  

Y.A.Komenskiyning “Buyuk       didaktika”       asaridagi       didaktikaning 

prinsiplaridan tashqari boshqa olimlar tavsiya qilgan o„qitish prinsiplarining soni va mazmuni 

xususida hozirgacha bir to„xtamga kelingani yo„q. Didaktik prinsiplar 6 tadan 11 tagacha 

bo„lib, didaktik olimlar o„zlarining tavsiyalarini taklif qilgan. Y.K.Babanskiy didaktikaning 

yangi yo„nalishi – optimallashtirish nazariyasini ishlab chiqdi va u orqali 3 ta prinsipni taklif 

qildi. Didaktik prinsiplariga quyidagilar kiradi: 

1. O„qitishning tarbiyalovchi va kamol toptiruvchi prinsipi. 

2. Ilmiylik, tizimlilik va izchillik. 

3. Ta„limning amaliy hayot bilan bog„lanishi. 

4. Onglilik va faollik. 

5. Ko„rsatmalilik. 

6. Tushunarlilik. 

7. Puxtalik. 

 O‟qitish didaktikasining prinsipi - tasviriy san‟at o‟qituvchining ijodkorlik asosida 

faoliyat ko‟rsatishini ham talab qiladi. Chizmachilik fanining ham o‟qitilishida 

o‟quvchilardagi fazoviy tasavvurni shakllantirish orqali predmetni tushunarli tarzda yetkazib 

berishini ta‟minlaydi. O‟quvchilardagi faollikni oshirish uchun mutaxasis o‟qituvchi 

tomonidan turli jumboqli o‟yinlarni tashkil etilishi lozim. Rasm chizishni ham o‟ziga xos 

ilmiy asosi borligini hamma yaxshi biladi. Lekin uni hamma ham ongli, ilmiy asosda o‟rgana 

olmaydi. Ana shu ilmiy asosni o‟rgatishni tasviy san‟at o‟qituvchisi o‟zining ilmiy salohiyati, 

amaliy tajribalari, metodik va didaktik tayyorligi asosida amalga oshiradi.  

Didaktik  o`yinlarga qo‟yiladigan talablar:  

1.  Didaktik  o‟yinlar  o ‟quv  predmetlari  bo‟yicha  dastur  materialiga  muvofiq 

yo‟sinda tanlanishi lozim.  

2.  Didaktik  o‟yin  unda  qatnashuvchilarga  bilimlar  bo‟yicha  ma'lum  talablar 

qo‟yiladigan yo‟sinda ishlab chiqilishi kerak.  

3.  Didaktik  o‟yinning  muvaffaqiyatli  o‟tishi  uning  maqsadini  yaqqol aniqlashiga  

bog‟liq.  Chunki  bunda  o‟quvchilarning  fikrini  maqsadli  yo‟nalishga solish, ularning ishini 

bajarishga qiziqishini oshirish imkoniyati tug‟iladi.  

4. O‟yinlarni tanlashda ma'lum izchillikka rioya qilish ham zarur. Mazmunan qiyin  

o‟yinlardan  oldin  osonroq  o‟yinlarni  o‟tkazib,  o‟quvchilarni  navbatdagi o‟yinlarga 

puxtaroq tayyorlash juda muhimdir. Shu tariqa tahlil, sintez, taqqoslash, tasniflashda  

mavhumlashtirish,  muayyanlashtirish,  umumlashtirish  singari  aqliy  

operatsiyalarni asta-sekin murakkablashtirib borish shart.  

5.  Didaktik  o‟yinlarning  qoidasini  va  tashkil  etilishini  tuzish  va  ishlab chiqishda 

o‟quvchilarning o‟ziga xos xususiyatlarini, ularning turli (bo‟sh va kuchli, faol va loqayd) 

guruhlarini hisobga olish kerak.  

6. O`yinning qoidalari sodda, aniq bo‟lishi va yaqqol ifodalanishi lozim.  

7. Har bir o‟quvchi butun o‟yin jarayonida faol ishtirok etishi, o‟z "navbatini"  

uzoq kutish o‟yinga qiziqishni susaytirishi mumkinligini unutmaslik kerak.  

8.  Har  bir  o‟yinga  umumiy  va  yakka  tartibda  yondashish,  undagi topshiriqlarning 

qiyinlik darajasini va qanchasi mustaqil holda bajarilishini hisobga olish kerak. 

 Nemis pedagogi A.Disterveg didaktikasida o‟quvchilarning mustaqil ilm olishi 

nazariyasi oldinga suriladi. Shunga ko‟ra, u o‟quvchilarning o‟zi mustaqil bilim-malaka 

olishini eng zarur va o‟ta ahamiyatli ekanligini bayon qiladi. Rus pedagogi K.D.Ushinskiy 

esa ta‟lim-tarbiyaning turli sohalari bo‟yicha kuzatishlar olib bordi. U chet ellardagi 

maktablar tajribasini o‟rganib, o‟zining didaktik va metodik xulosalarini bayon etdi. 

K.D.Ushinskiy didaktikasining asosiy mazmunida ta‟lim jarayonida bolalarning ruhiy holati 

va yosh xususiyatlari alohida e‟tiborga olinishi lozimligi ko‟rsatiladi. Shuningdek, 

o‟qitishining didaktik prinsiplari rivojiga ulug‟ rus yozuvchisi L.N.Tolstoy (1829-1910) ham 

o‟z hissasini qo‟shgan. U o‟quvchilarni mustaqil, faol v aijodkorlikka o‟rgatishning ta‟lim 

jarayoniga alohida e‟tibor  berib, ta‟limni o‟quvchilar uchun qiyin ham, oson ham bo‟lmasligi 

lozimligini ko‟rsatib o‟tadi. Dars materiali o‟quvchiga ortiqcha qiyinchilik tug‟dirsa, 

o‟quvchi o‟z kuchiga ishonmaydigan bo‟lib qoladi. Dars materiali o‟quvchiga haddan ziyod 

oson bo‟lsa, o‟quvchini zeriktiradi va darsga qiziqishi pasayib ketishi mumkinligini eslatadi. 

Shuning uchun dars materiali hayotiy, qiziqarli, o‟quvchini mustaqil ishlashga unday 

oladigan bo‟lishini aytib ta‟kidlaydi. 

XULOSA 

Tasviriy san‟at va muhandislik grafikasi fanlarida didaktik usullardan foydalanib, ta‟lim 

jarayoni asosini o‟stirish muhim ekanligini ta‟kidlab o‟tamiz. Zero didaktik jarayon 

pedagogik texnologiyaning asosi shisoblanadi. O‟quvchilarning esa bilim va malakalarni 

takomillashtirib, tashabbuskorlik, ijodkorlikni oshirishda xizmat qiladi.  

